
   Ши вара

   Петĕр Ялгир | Такмак

   Ши, ши, ши вара,

Çумăр сăвать-ши вара?

Эпĕр кунта юрланишĕн

Намăс пулать-ши вара?



Ши, ши, ши вара?

Кĕр çывхарчĕ-ши вара?

Выльăх вити юсамашкăн

Ял-йыш тытăнчĕ карах.



Ши, ши, ши вара,

Хĕлле пулчĕ-ши вара?

Çул тăвакан асфальт сарма

Халăх пухрĕ шăкăрах.



Ши, ши, ши вара,

Çур пуçланчĕ-ши вара?

Спорт обществи йĕлтĕр бази

Уçрĕ йăпăр-япăрах.



Ши, ши, ши вара,

Çулла çитрĕ-ши вара?

Магазина çăм атăсем

Кӳрсе килчĕç вăр-варах.



Ши, ши, ши вара,

Такмак пулчĕ-ши вара?

Кун пеккине юрланăшăн

Хупмĕç-ши сив ампара?

  